
Xalqın qəzeti�

1�1�-cu ildən çıxır 7əsisçi� Azərbaycan Respublikası 3rezidentinin İşlər İdarəsi və qəzetin redaksiya heyəti

Qarabağ savaşının 

lerikli qəhrəmanı 

�� günlük haqq savaşımızda  9ətən, millət yolunda canını 
fəda edib bizə qələbə sevincini yaşadan qəhrəmanlardan  
biri də  da÷lar o÷lu,  şəhid mayor Amid Rəbbil o÷lu 
+eydərovdur. glümsüzlüyə qovuşub milyonların ürəyində 
özünə əbədi yer edən igidin  do÷ma /erik rayonunda anım 
mərasimi keçirilib. 

�ardı 10-cu VəKifədə�

Milli elektron  
su atlası yaradılır

6əhifə  1�

Keşişlikdən  qovulan dahi

Onun gündəlik qida rasionu bundan ibarət idi. O, ruhunu beləcə müalicə edirdi. %aşqa 
cür bir saat, bir dəqiqə də %orinaMda kömürçıxaranların yanında qala, onlarla birlikdə 
yaşaya bilməzdi. Onun ruhi tarazlı÷ı məhz elə %orinaMda pozuldu� sosial bərabərsizliyin 
tü÷yan etdiyi bu cəhənnəm səltənətində o, vaizlik edə bilməzdi� insanlara yalan danışmaq 
onun xarakterinə yad idi.

“Adım Ələsgərdir,  
Göyçə mahalım”

     (ardı 11-ci səhifədə)              

Polad magistrallarımız –  
Şərqdən Qərbə mötəbər körpü

3rezident İlham Əliyevin rəhbərliyi ilə ötən illər ərzində 
digər sahələrdə oldu÷u kimi, ölkə iqtisadiyyatında da 
mühüm önəm daşıyan nəqliyyat sektorunun inkişafı, 

tranzit imkanlarının genişləndirilməsi istiqamətində genişmiqyaslı 
layihələr reallaşdırılıb. Respublika daxilində həm müasir nəqliyyat 
infrastrukturu yaradılıb, həm də tranzit potensialı gücləndirilib. 
%ütün bunlar isə Azərbaycana daha da böyük həcmdə siyasi və 
iqtisadi dividendlər gətirib. 

�ardı �-cu VəKifədə�

Anti-Rusiya siyasəti  
İrəvanı uçuruma aparır
Münafiqin  kim  olduğunu  hamı  bilir.  Sözü ilə əməli üst-üstə düşməyən adam-

dır. Ermənistan baş naziri Nikol Paşinyana və onun komandasına da məhz bu 
qiyməti vermək olar. Bir tərəfdən Rusiya ilə əlaqələri dərinləşdirəcəyinə söz 

verir, digər tərəfdən də rusları Hayastandan uzaqlaşdıracaq addımlar atır. Erməni baş 
nazirin Rusiya lideri ilə son görüşündən sonra Paşinyanın mətbuat katibinin paylaşı-
mı belə deməyə əsas verir ki, İrəvan mühüm strateji tərəfdaşı adlandırdığı Moskvadan 
uzaqlaşmaq xəttinə sadiq qalır. 

�ardı 3-cü VəKifədə�

4ars müqaviləsi 
erməni millətçilərinin 
niyyətlərini 
gözlərində qoydu

1���-ci ilin aprelində Azərbaycanda 6ovet
hakimiyyəti qurulduqdan sonra 
%akının siyasi təsirindən kənarda 

qalan yeganə ərazi 1axçıvan idi. %u bölgənin statusunun 
müəyyənləşməsi ərəfəsində onun ictimai-siyasi vəziyyəti 
çox mürəkkəb idi. 

(ardı �-cı səhifədə)

Köçəryanın  
“məhşər günü”

İlahi ədalət. (rmənistanın ikinci 
prezidenti Robert .öçəryanla ba÷lı 
məhkəmə təqibini belə qiymətləndir-
mək olar. Məsələ heç də onda deyil 
ki, ona qarşı irəli sürülmüş ittiham 
do÷ru və ya yanlışdır, sifarişli və ya 
qərəzlidir. %aşlıca məqam ondadır 
ki, Xocalı qatili, əli minlərlə azər-
baycanlının qanına batmış erməni 
cəlladı, necə deyərlər, payını alır. 
Əsas məsələ bu məxluqun ömrünü 
dəmir barmaqlıqlar arasında çü-
rütməsidir. +ərçənd, bu qərarın da 
onun törətdiyi əməllərə görə adekvat 
oldu÷unu düşünmürük. 

Məsələ bundadır ki, ötən ay Ermənistanın Kassasiya məhkəməsinin 
korrupsiyaya qarşı mübarizə palatası eks-prezident Robert Köçəryan, keç-
miş müdafiə naziri Seyran Ohanyan və digər sabiq vəzifəli şəxslərin ittiham 
olunduğu cinayət işi (Cinayət Məcəlləsinin 300.1-ci maddəsi) üzrə çıxarılmış 
qərarı dərc edib. Eyni zamanda, adları çəkilən şəxslərə qarşı cinayət təqibinə 
xitam verilməsi barədə əvvəlki məhkəmə qərarı ləğv edilib. Bir qədər təfsilatı 
ilə desək, Kassasiya məhkəməsi bəyan edib ki, hazırkı şəraitdə birinci instan-
siya məhkəməsinin Robert Köçəryan, Seyran Ohanyan, Armen Gevorkyan və 
Yuri Xaçaturov barəsində başlanmış cinayət təqibinə xitam verilməsi barədə 
qərarı qanunsuzdur.

�ardı �-cü VəKifədə�

(rməni lobbisi protestant 
keşişin ümidinə qalıb

Xaricdəki erməni diaspor təşkilat-
larının və lobbisinin %M7-nin İqlim 
'əyişmələri üzrə dərçivə .onvensi-
yasının 7ərəÀər .onfransının ��-cu 
sessiyası (&O3��) ərəfəsində ölkə-
mizə qarşı təzyiqi gücləndirdikləri 
faktdır. Onlar hər vəchlə noyabrın 
11-dən ��-dək %akıda keçiriləcək 
bu mötəbər tədbiri gözdən salma÷a 
çalışırlar. Amma bu zaman nəzərə 
almırlar ki, forumun məkanı Azər-
baycan olsa da, özü %M7-nin təd-
biridir. Ətraf mühitin mühafizəsi 
sahəsində dünyanın ən böyük və 
əlamətdar tədbiri olan bu forum 
%akıda on minlərlə qona÷ı, o cüm-
lədən, müxtəlif səviyyəli ekspertləri, 
dövlət və hökumət başçılarını, digər 
orqanların nümayəndələrini, qlobal 
şirkətlərin təmsilçilərini bir araya 
gətirəcək.

�ardı �-cü VəKifədə�

Dünya COP29-da Azərbaycanı 
bütün əzəməti ilə görəcək

3rezident İlham Əliyevin ���1-ci il � fevral tarixli sərəncamı ilə 
təsdiq edilmiş ³Azərbaycan ����� sosial-iqtisadi inkişafa dair 
Milli 3rioritetlər´də növbəti onillikdə ölkənin sosial-iqtisadi 

inkişafına dair müəyyənləşdirilən 5 milli prioritetdən birinin respub-

likamızın təmiz ətraf mühit və ³yaşıl´ artım ölkəsi olması məqsədi 
qarşıya mühüm vəzifə kimi qoyulub. 

    (ardı �-ci səhifədə)             

COP29

Dünya COP29-da Azərbaycanı  
bütün əzəməti ilə görəcək   

(əvvəli 1-ci səhifədə)

Buna görə də sərəncam imzalanan 
gündən Azərbaycanın perspektiv iqtisadi 
inkişafı ilə bərabər ətraf mühitin sağlam-
laşdırılması, yaşıllıqların sürətli bərpası və 
artırılması, su ehtiyatlarından və dayanıqlı 
enerji mənbələrindən səmərəli istifadənin 
gerçəkləşdirilməsi ilə əlaqədar layihələ-
rin icrası diqqət mərkəzində saxlanılıb. 
Azərbaycan hökuməti sözügedən prioritet 
daxilində strateji dövrdə iki məqsədin  – 
yüksək keyfiyyətli ekoloji mühitin yaradıl-
masına və ölkəmizin “yaşıl” enerji  məka-
nına çevrilməsi üçün ən zəruri tədbirlərin 
reallaşdırılmasını önə çəkib. “Azərbaycan 

2030: sosial-iqtisadi inkişafa dair Milli Pri-
oritetlər”ində də vurğulandığı kimi, iqtisa-
di artımla ekoloji mühitin tarazlı olmasına 
xüsusi önəm verib. 

Ekologiya və Təbii Sərvətlər naziri 
Muxtar Babayevin sözlərinə görə, yüksək 
keyfiyyətli ekoloji mühitin məqsədi ölkə-
də keyfiyyətli və təmiz ekoloji mühitin 
qorunması, resurslardan səmərəli istifadə-
nin təmin edilməsidir. Uzun illər ərzində 
yaranan ekoloji problemlərin kompleks 
həlli və bu sahədə davamlı inkişaf diqqət 
mərkəzində olmalıdır. Gələcək illərdə iqti-
sadi və demoqrafik artımdan ətraf mühitə 
gələ bilən risklər azaldılmalıdır.

Bu prioritetlərə nail olunması isə res-
publikamızda “yaşıl” iqtisadiyyat məsələ-
sini aktuallaşdırıb. Bu baxımdan 2021-
ci ildə Şotlandiyanın Qlazqo şəhərində 
keçirilən iqlim konfransında (COP26) 
Azərbaycan qlobal iqlim dəyişmələrinin 
təsirlərinin yumşaldılması ilə bağlı yeni 
təşəbbüslə çıxış edərək, 2050-ci ilə qədər 
əlavə könüllü öhdəlik kimi emissiyaların 
40 faizədək azaldılmasını və işğalçıdan 

təmizlənən ərazilərdə 2050-ci ilə qədər  
“netto sıfır emissiya” zonasının yaradılma-
sı niyyətini bildirib.  

Qarabağ və Şərqi Zəngəzur iqtisadi ra-
yonların dirçəldilməsi istiqamətində “ya-
şıl” enerji zonası, “yaşıl” kənd təsərrüfatı, 
“yaşıl” nəqliyyat, həmçinin “ağıllı” şəhər 
və kəndlərin salınması yanaşmalarının 
tətbiqi, minlərlə hektar sahədə meşələrin 
bərpası burada 2050-ci ilə qədər “netto sı-
fır emissiya” hədəfinə çatmaqda böyük rol 
oynayacaq.

Muxtar Babayevin fikrincə, qloballa-
şan dünyada insanların rifah səviyyəsinin 
artırılması və tələbatlarının ödənilməsində 
davamlılığın təmin olunması üçün iqtisa-

di, sosial və ekoloji aspektlərin hər birinin 
nəzərə alınması vacibdir. Məhz iqtisadi 
ədəbiyyatda bu aspektlərə vahid yanaşma-
nı təmin edən konsepsiya “yaşıl” iqtisadiy-
yat adlanır. “Yaşıl” iqtisadiyyat anlayışı, 
ilk növbədə, ekoloji iqtisadiyyat istiqamə-
ti ilə birbaşa əlaqədədir. Zaman keçdikcə 
qeyd olunan bu problemlərin həll edilməsi 
üçün təxirəsalınmaz tədbirlərin həyata ke-
çirilməsi daha da aktuallaşır. Vaxtında həl-
lini tapmayan, kiçik bir təbiət hadisəsi kimi 
izah olunan çətinliklər indi artıq bəşəriyyət 
qarşısında qlobal, qarşısıalınmaz fəlakət-
lərlə başa çata biləcək prosesə çevrilir.  

Azərbaycan Respublikasında da eko-
loji problemlərin həlli vacib sayılır və bu 
istiqamətdə kompleks tədbirlər həyata 
keçirilir. Ölkəmiz mütərəqqi bəşəriyyətin 
qəbul etdiyi  “Dayanıqlı inkişaf” konsepsi-
yasının prinsiplərinin həyata keçirilməsinə 
töhfə verir və iqlim dəyişmələrinə təsirlə-
rin yumşaldılması istiqamətində fəaliyyət 
göstərir . Ölkə Prezidentinin 11 mart 2020-
ci il tarixli müvafiq sərəncamı ilə İqlim 
Dəyişmələri üzrə Dövlət Komissiyasının 

müvafiq fəaliyyət planı çərçivəsində la-
yihələr  həyata keçirilir. Qarşıya qoyulan 
hədəflərə çatmaq üçün Azərbaycanda iq-
lim dəyişmələrinə təsirlərin azaldılması 
istiqamətində bərpaolunan və alternativ 
enerji mənbələrindən və enerji səmərəli 
texnologiyalardan istifadənin artırılması, 
meşə ərazilərinin genişləndirilməsi və di-
gər tədbirlər gerçəkləşdirilir.

Sonda onu da qeyd edək ki, Azərbay-
can bu gün iqlim konfransına ciddi hazırla-
şır. COP29 Əməliyyat Şirkətinin mətbuat 
xidmətinin məlumatında bildirilir ki, ölkə-
mizdə iqlim konfransının keçirilməsi üçün 
dövlət büdcəsində müvafiq ayırmalar təs-
diq edilib. Həmin vəsaitlər hesabına dün-

yada ən irimiqyaslı və mötəbər tədbirlər-
dən biri olan beynəlxalq konfransın yüksək 
səviyyədə təşkili və zəruri infrastrukturun 
qurulması üzrə işlərin aparılması nəzərdə 
tutulub.

COP29-a ayrılmış dövlət vəsaiti üzə-
rində maliyyə nəzarətinin həyata keçiril-
məsi məqsədilə müvafiq dövlət orqanları 
ilə birlikdə ölkənin ali audit orqanı konf-
ransın təşkili üzrə maliyyə idarəetməsini, 
ayrılmış dövlət vəsaitinin təsdiq edilmiş 
göstəricilərə, bağlanılmış müqavilə məb-
ləğlərinin aidiyyəti istiqamətdə ayrılmış 
vəsaitə, habelə müqavilələrin icrasının 
müqavilə şərtlərinə uyğunluğunu diqqətdə 
saxlayır. Məqsəd müvafiq audit prinsiplə-
rində qeyd olunan məqamlar nəzərə alın-
maqla maliyyə pozuntuları baş verməzdən 
öncə onların qarşısının alınmasıdır.

Eyni zamanda, maliyyə nəzarətinin 
aparılmasında məqsəd hesabatlılıq və şəf-
faflıqla yanaşı, tədbirin təşkili üçün ayrıl-
mış vəsaitin səmərəli istifadə olunması, 
eləcə də  qənaət olunan məbləğlərin büd-
cəyə qaytarılmasıdır.

AİB Xəzər hidrogen dəhlizinə dəstək verəcək  
Asiya İnkişaf Bankı (AİB) 

Xəzər dənizi vasitəsilə “yaşıl 
enerji dəhlizi”nin yaradıl-
ması layihəsinin həyata keçi-
rilməsi üçün Texniki Yardım 
Xüsusi Fondu vasitəsilə 225 
min ABŞ dolları ayırıb.

AİB-nin yaydığı xəbər-
də bildirilir ki, həmin layihə 
Azərbaycan, Qazaxıstan və 
Özbəkistanın enerji sistemlə-
rini birləşdirəcək sualtı kabel 
çəkilişini nəzərdə tutur ki, bu 
da regional enerji əməkdaşlığı-
nın gücləndirilməsi və davamlı 
transsərhəd elektrik enerjisi ti-
carətinin yaradılması istiqamə-
tində mühüm addımdır. Bu 
layihənin icrasını nəzərə tutan 

ölkə hökuməti  2024-cü il ma-
yın 2-də imzalayıb və layihə 
regionda enerji təhlükəsizliyi-
nin təmin edilməsinə, davamlı 
enerji təcrübələrinin inkişafına 
və iqtisadi artımın dəstəklən-
məsinə yönəlib. Layihədə, 
eyni zamanda, bərpaolunan 

enerjinin  Xəzər regionundan 
Qara dənizdəki kabel vasitə-
silə Avropaya ötürəcək  “yaşıl 
dəhliz”in yaradılması nəzərdə 
tutulur.

Hazırda AİB-nin layihəyə 
müxtəlif tədbirlər vasitəsilə 
göstərdiyi texniki dəstək hö-

kumətlərarası işçi qrupların 
formalaşdırılmasına, xüsusi 
təyinatlı birgə müəssisənin ya-
radılmasına, şəffaf və səmərə-
li idarəetmə strukturunun, 
hüquqi və kommersiya çərçi-
vələrinin işlənib hazırlanması-
na, yüksək keyfiyyətli texniki 
qiymətləndirmələrin və texni-
ki-iqtisadi əsaslandırmaların 
gerçəkləşdirilməsi üçün ölkə 
nümayəndələrinin potensialı-
nın artırılmasına kömək edə-
cək. Bu layihə təkcə Mərkəzi 
Asiyada enerji əməkdaşlığını 
gücləndirməyəcək, həm də 
Paris sazişinin məqsədlərini 
və “yaşıl” enerji infrastruktu-
runun inkişafını dəstəkləyərək 
istixana qazı emissiyalarının 
azaldılmasını şərtləndirəcək. 

Təmiz texnologiyalara “yaşıl” işıq!
Avropa İttifaqının Azərbaycandakı nümayəndəliyinin rəhbəri, səfir Peter 

Mixalko Pre-COP29 çərçivəsində “BƏƏ Konsensusunun enerji nəticələrinin 
izlənməsi” mövzusunda yan tədbirdə bildirib ki, təmiz enerjiyə keçidlə 
bağlı dünyanın tərəqqisi sürətləndirilməlidir. Xüsusən də hökumətlər yerli 
ambisiyaları milli iqlim siyasətlərinə inteqrasiya etməli, az inkişaf etmiş ölkələrin 
bərpaolunan mənbələri 3 dəfə artırılmalıdır: “Sevindirici haldır ki, artıq bu 
istiqamətdə müəyyən layihələrin icrasına başlanılıb. Məhz bunun nəticəsidir ki, 
cari ilin birinci yarısında elektrik enerjisi istehsalının 50 faizi bərpaolunan enerji 
mənbələrindən əldə edilib”.

P.Mixalkonun sözlərinə görə, müəyyən 
edilmiş təmiz enerji texnologiyaları üçün 
də əlverişli şərait yaratmaq lazımdır. Bu, 
bərpaolunan enerji layihələri üçün təchizat 
prosedurlarının sürətləndirilməsi və bərpa-
olunan enerji mənbələrinin daha çox mə-
nimsənilməsinin diqqət mərkəzində saxla-
nılması deməkdir. Bunun üçün      şəbəkəyə 
və saxlama qabiliyyətinə görə əhəmiyyətli 
investisiya tələb olunur. 

Təmiz enerji keçidini reallaşdırmaq 

məqsədilə hazırda dövlət maliyyəsinin 
mühüm rol oynayacağı regionlara investi-
siya qoyuluşuna ciddi ehtiyac var. Biz bu 
məsələnin həlli üçün özəl kapitalı səfərbər 
etməliyik. Keçən il Avropa İttifaqı inkişaf 
etməkdə olan ölkələri iqlim dəyişikliyi ilə 
mübarizədə dəstəkləmək üçün 28 milyard 
dövlət maliyyəsini səfərbər edib və xüsusi 
olaraq təmiz enerji layihələri üçün 2,3 mil-
yard avro ayırıb.

Səfir çıxışının sonunda deyib: “Bərpa-
olunan enerji potensialının 3dəfə və enerji 
səmərəliliyinin 2 qat artırılması təkcə arzu 
deyil, həm də nail olduğumuz mərhələlər-
dir. Biz ilkin qlobal məqsədlərə çatmaq 
üçün birlikdə işləməyə hazırıq”.

Enerji səmərəliyinə 7 dəfə çox 
investisiya tələb olunur

2030-cu ilədək bu məbləğ 31,5 trilyon dollara çatmalıdır
Energetika naziri Pərviz Şahbazov Pre-COP29 çərçivəsində keçirilən “BƏƏ 

Konsensusunun enerji nəticələrinin izlənməsi” mövzusunda yan tədbirdə 
bildirib ki, 2030-cu il hədəflərinə çatmaq üçün bərpaolunan enerji mənbələri 
hesabına fəaliyyət göstərən elektrik şəbəkələrində səmərəliliyi gerçəkləşdirmək 
məqsədilə 31,5 trilyon ABŞ dolları həcmində investisiya yatırımı zəruridir. 

Hazırkı səviyyədə bu göstərici 2024-
2030-cu illər arasında hər il tələb olunan 
1,5 trilyon ABŞ dollarından azdır. Buna 
görə də bərpaolunan enerji potensialını 
və investisiya qoyuluşunu ildə 2 dəfədən 
çox, enerji səmərəliliyinə  sərmayəni isə 
7 dəfə artırmaq lazımdır.Nazirin sözlərinə 
görə, Azərbaycan dünyada enerji keçidi-
nin sürətləndirilməsi prosesinə rəhbərlik 
etməklə yanaşı, həm də milli və regional 
miqyasda bərpaolunan enerji potensialının 

artırılmasını şərtləndirən irimiqyaslı milli 
və transsərhəd layihələr həyata keçirir.

Energetika naziri daha sonra deyib: 
“2027-ci ilə qədər proqramımızın icrasının 
birinci mərhələsi çərçivəsində ötən il ölkə-
mizin bərpaolunan elektrik enerjisi gücü 
373,6 MVt artıb. Qarabağ, Şərqi Zəngəzur 
və Naxçıvan bölgələrində yaşıl enerji zo-
nalarının yaradılması respublika miqyasın-
da “xalis sıfır emissiya”ya keçid üçün əsas 
olacaq. 2030-cu ilə qədər 7 giqavat “yaşıl” 
enerji istehsal etmək planlarımız var. 

Həmin göstəricinin 70 faizi ixrac edilə-
cək və biz ardıcıl olaraq 3 böyük yaşıl 
interkonnektor – “Xəzər–Qara dəniz–Av-
ropa”, “Mərkəzi Asiya–Azərbaycan–Av-
ropa” və “Azərbaycan–Türkiyə–Avropa” 
layihələri üzərində işləyirik. Həmin “yaşıl” 
enerji dəhlizləri Mərkəzi Asiyadan Avro-
paya, daha geniş coğrafiyada “yaşıl” enerji 
keçidinə mühüm töhfə verəcək. Azərbay-
can öz “yaşıl” gündəliyinə, eləcə də inkişaf 
etmiş və inkişaf etməkdə olan ölkələr ara-
sında körpü yaratmaq səylərinə sadiqdir”.

Çexiya Orta Dəhlizdə pilot 
layihə həyata keçirir  

Çexiyada yerləşən “MALBI-trans” 
beynəlxalq nəqliyyat–logistika şirkə-
tinin baş direktoru Liliana Krutonoq 
Bakıda keçirilən “Qara dəniz–Xəzər 
Logistika Forumu 2024: dəhlizlər, yük-
lər, infrastruktur” beynəlxalq konfran-
sında  rəhbərlik etdiyi qurumun Orta 
Dəhliz çərçivəsində pilot layihə həyata 
keçirdiyini diqqətə çatdırıb.  

Onun sözlərinə görə, hazırda şirkət 
Orta Dəhlizin imkanlarını araşdırır və bu 
istiqamətdə mühüm layihələrin icrasını 
planlaşdırır. Hazırda Rumıniya, Kons-
tansa limanı, sonra Bakı və nəhayət, Qa-
zaxıstana keçəcək pilot qatar hazırlanır. 
Bunun   əsas marşrutlardan biri olacağı 
nəzərdə tutulur.  

Liliana Krutonoq qeyd edib ki,  şirkət 
bu gün bir sıra problemlərlə qarşılaşır. 
Əsas çətinlik infrastruktur darlıqlarıdır. 
Vəziyyəti yaxşılaşdırmaq üçün nəqliyyat 
mərkəzlərini genişləndirmək və yolların 
ötürücülük imkanlarını artırmaq lazım-
dır.  Baş direktor vurğulayıb ki, “MAL-
BI-trans” tenderlərdə, o cümlədən, Qa-
zaxıstandakı layihələrdə fəallıq göstərir.   

 “MALBI-trans” beynəlxalq nəqliy-
yat-logistika şirkəti Avropanın hər yerinə, 
Rusiya, MDB, Çin, Türkiyə və İrana ixrac, 
idxal, tranzit və daxili daşımalar üzrə də-
mir yolu daşımaları təklif edir.

Qeyd edək ki, Orta Dəhliz Mərkəzi 

Asiya, Qafqaz, Türkiyə və Şərqi Avropa 
ölkələri vasitəsilə Çinin və Avropa İttifaqı 
ölkələrinin konteyner dəmir yolu yükdaşı-
ma şəbəkələrini birləşdirir.

Çoxtərəfli multimodal nəqliyyat inf-
rastrukturu Xəzər və Qara dənizlərin bərə 
terminallarını Çin, Qazaxıstan, Azərbay-
can, Gürcüstan, Türkiyə, Ukrayna və Pol-
şanın dəmiryolu sistemləri ilə birləşdirir. 
Orta dəhliz Çindən Türkiyəyə, eləcə də, 
Avropa ölkələrinə və əks istiqamətdə yük 
daşımalarının artmasına imkan verir. Bu 
dəhlizlə hərəkət edən marşrut qatarı Çin-
dən Avropaya malları orta hesabla 20–25 
günə çatdırır və bu, adıçəkilən nəqliyyat 
dəhlizinin əsas üstünlüklərindən biridir.

Qarabağda karbon  
“xalis sıfır”a endiriləcək

Energetika naziri Pərviz Şahbazov Bakıda BMT-nin İqlim Dəyişmələri 
üzrə Tərəflərin İlkin Konfransı (Pre-COP29) çərçivəsində keçirilən panel 
iclasında  Qarabağda “yaşıl” enerji zonalarının yaradılmasının “xalis 
sıfır”a keçid üçün əsas olacağını bildirib. 

Nazir 2030-cu ilə qədər 7 giqavat “ya-
şıl” enerjinin reallaşdırılacağının və  bunun  
70 faizinin ixrac olunacağının planlaşdı-
rıldığını vurğulayaraq bu göstəricilərin 
Mərkəzi Asiyadan Avropaya daha geniş 
coğrafiyada “yaşıl” enerji keçidinə mühüm 
töhfə verəcəyini qeyd edib. 

Onun sözlərinə görə, Azərbaycanın 
regionda COP29-a ilk evsahibliyi edən 

ölkə kimi, Paris Sazişinin yeni razılaşması 
və 6-cı maddəsinin həyata keçirilməsi də 
daxil olmaqla, iqlim konfransında  balans-
laşdırılmış nəticə əldə etmək üçün iddialı 
gündəm var. COP29 Prezidentliyi maliy-
yə axınının əhəmiyyətli dərəcədə artırıl-
masına diqqət yetirərkən, eyni zamanda, 
maneələrin sürətlə aradan qalxmasına yol 
açacaq.

Səhifəni hazırladı:  
Vaqif BAYRAMOV 

